
БҰҰ-ның мәліметі бойынша аштықтан бір миллиард адам жапа шегіп 
отырған болса, жақын және алыс болашақта жаппай адамзатқа аштық қауіпі 
төнуі мүмкін бе? Планетаның әрбір тұрғынының азық-түлікке тәулігіне 2700 
ккал-дан аз болмайтын сұранысын қанағаттандыру үшін ауыл 
шаруашылығына жер, су және басқа да табиғи ресурстар жеткілікті ме? Ауыл 
шаруашылығындағы инновациялар климаттың қауіпті өзгеруі мен 
табиғаттың кежірліктеріне қарсы тұра ала ма? Ең соңында, әлемдік 
қауымдастық және әрбір ел орнықты және жоғары тиімділікті ауыл 
шаруашылығын қамтамасыз ету үшін қандай аграрлық саясатты ұстануы 
керек? - делінетін сұрақтар туралы ойлауымыз қажет. 

Экономикалық ынтымақтастық пен даму ұйымы (ЭЫДҰ) және ФАО 
мамандары бірлесе дайындаған ұзақ мерзімді жобалар есебі негізгі ауыл 
шаруашылығы өнімдері нарығының бағасын 10 жыл алдын-ала береді. 

А.А.Никонов атындағы Бүкілресейлік аграрлық проблемалар және 
информатика институты халық шаруашылығы Академиясы басқармасының 
Ресей-неміс жоғары мектебімен бірлесе отырып 2050 жылға дейінгі кезеңге 
әлемдік және ресей ауыл шаруашылығын дамытуды болжаудың нұсқаларын 
дайындады. Осы болжам үшін алғышарт ретінде төрт жорамал ұсынылды. 

Бірінші. Басты ауыл шаруашылығының дақылдарының (бидай, жүгері, 
күріш) егістік алқаптары қысқармайды да ұлғаятын болады. Бұл 2007-2009 
жылдардағы азық-түлік дағдарысы нәтижесіне орай, барлық елдер алуы тиіс 
басты сабақтардан бірі болып табылады. Әйтпесе көптеген елдер және жалпы 
адамзат ондай дағдарыстардың қайталануына ұшырауы мүмкін. 

Екінші. Мемлекеттердің барлығында ауыл шаруашылығына ғылыми-
техникалық прогресс жетістіктерін енгізуге ресурстар көптеп тартылатын 
болады. Бұл жағдай ресурстарды, ең алдымен жер мен суды пайдаланудың 
тиімділігін жоғарылататын болады. 

Үшінші. Көптеген өңірлердегі дамушы елдер ақуыз тұтынуды ет және 
сүт өнімдері есебіне арттыратын болады. Нәтижесіндежетістірілген өсімдік 



ресурстарының үлкен үлесі жем шөп үшін пайдаланылады деген қорытынды 
шығарылады. 

Төртінші. Жер ресурстарын биоотын өндіру үшін тиімді пайдалану 
мүмкіндігі бар елдерден (АҚШ, Бразилия, Оңтүстік-Шығыс Азияның 
бірқатар елдері) басқа көптеген мемлекеттерде ауыл шаруашылығы 
ресурстарын ең алдымен азық-түлік мақсатында пайдалану үрдісі сақталады. 

Әлем бойынша адам санының аса қарқынды, кей кезде тіпті 
қорқынышты проблемаға айналатын артуы, қоғамдағы ең маңызды мәселені - 
халықты азық-түлікпен, атап айтқанда жануар текті өнімдермен қамтамасыз 
ету мәселесін туындатады. Ол тек демографиялық, экологиялық, 
экономикалық, технологиялық, әлеуметтік-саяси, моралдық т.б. сипаттағы 
көптеген факторлардың өзара әсерін ескере отырып, шешілуі мүмкін, 
кешенді мәселе болып табылады. Осыған орай, біздің ойымызша, мал 
шаруашлығының ғылыми негізделген дамуын орта және ұзақ мерзімді 
болашаққа жобалау маңызды. ХХІ ғасыр басында мал шаруашылығының 
алдағы дамуын жобалау үшін жиырманшы жүз жылдықтың нақты 
қорытындысын жасау қажет деп санаймыз. 

Болашақтың басты диллемасы - Жер шары халқы санының шапшаң 
және әркелкі өсуі. Сарапшылардың мәліметі бойынша бұл көрсеткіш 2010 
жылғы 7 млрд. адамнан 2050 жылы 9 млрд-қа жететін болады, яғни өсім 38 
пайызды құрайды. Осынша адамды азды-көпті теңдестірілген протейнді 
азықпен қамтамасыз ету үшін жыл сайынғы өндірілетін ет қазіргі 229 млн. 
тоннадан 2050 жылы 465 млн. тоннаға, яғни 203 пайызға, ал сүт - сәйкесінше 
580 млн. тоннадан 1043 млн. тоннаға, яғни 180 пайызға артуы тиіс. Бұл жерде 
түрлі мал етін өндіру серпіні де әркелкі болатынын ескерген жөн. ФАО-ның 
мәліметі бойынша 2011-2025 жылдар аралығында жыл сайын құс етін өндіру 
өсімі - 3,1, шошқа етін өндіру - 2,6, стыр етін өндіру - 1,3, ұсақ күйіс 
қайырушылар етін өндіру - 0,2 пайыз деңгейінде күтіледі.  

Сонымен қатар мал шаруашылығының географиялық бөлінісінде де 
маңызды  өзгерістер болуы мүмкін. Егер дамыған елдерде өндіріс өсімі 
жоғары болмаса да біркелкі болатыны күтілсе, дамушы елдерде жалпы өсім 
өте серпінді, секірмелі болады, және 2050 жылға дамушы елдердегі өндіріс 
көлемі қазіргі дамыған елдер көлемінен 2 есе асып түседі. Дамыған және 
дамушы елдерде мал шаруашылығы өнімдерін, атап айтқанда ет пен 
жұмыртқа тұтыну деңгейіндегі айырмашылық біртіндеп жойылатын болады. 
ФАО-ның мәліметі бойынша әлемдік ет өндірісі 2007 жылдан 2019 жылға 
дейін 23,2 пайызға артады. Бұл ретте Еуроодақтың 27 елінде 0,4, АҚШ-та - 
11,2, Қытайда - 34,6, Бразилияда  33,2 пайызға артатыны күтіледі. Яғни біздің 
көз алдымызда мал шаруашылығы өнімдерінің жаңа әлемдік орталықтары 
қалыптасатын болады[1].  

Алайда мал шаруашылығы өнімдерінің  мұндай өсімі кейбір жағымсыз 
факторлар фонында болып жатады. Олардан біріншісі және әң 
маңыздысынан бірі - әлемдік жер ресурстарының шектеулілігі. Оған қоса, 
нашарлап бара жатқан экологиялық жағдай, егістік алқаптарын оңтайлы 
пайдаланбау, оларды басқа мақсаттарға кесіп беру (өнеркәсіп, көлік, құрылыс 



және т.б.), жердің ластануы тіпті ауыл шаруашылығы жер ресурстарының 
қысқаруына алып келеді. Бұған климаттық өзгерістер, атап айтқанда 
ғаламдық жылыну да қосымша болады.  

Одан басқа, түрлі мал шаруашылығы өнімдерін өндіру үшін 
ресурстарды салыстырмалы тұтынуда да кездесетін әркелкілікті атап өткен 
жөн. Мәселен, мамандардың мәліметі бойынша 1 тонна сиыр етін өндіру 
үшін жем шөп энергиясына қажеттілік 1 тонна бройлер етін өндіруден 2,3 есе 
және шамамен 1 тонна жұмыртқа массасын өндіруден 2,1 есе жоғары. Жалпы 
алғанда түрлі мал шаруашылығы өнімдерін өндіруде жем шөп энергиясын 
салыстырмалы тұтыну тиімділігі сызығын келесі тәртіпте құруға болады: 

бройлер еті > жұмыртқа > шошқа еті > сүт > сиыр еті > қой еті 
Мұндай биологиялық ерекшеліктер, әрине, мал шаруашылығының 

тиісті салаларының даму қарқынына әсер етеді және болашақта олардың рөлі 
тек күшейетін болады. Бұған қоса, соңғы жылдары дәнді дақылдар мен 
өсімдік ресурстары көбінесе азық өнімдерін және жем шөп өндіру үшін емес, 
басқа технологиялық, атап айтқанда жанғыш ретінде биоэтонол өндіру үшін 
пайдаланылып отырғанын белгілеген дұрыс. Бұл үрдіс мал шаруашылығын 
дамытуға кері әсерін тигізетінін ескеруіміз керек. Сонымен қатар қала мен 
ауыл халқы ара қатынасында да тұрақты серпін байқалады. Қарқынды 
урбандалу үдерісі ауылшаруашылығы өнімдерін өндірушілер санының 
азаюына және оны тұтынушылар санының артуына алып келеді.  

Осы айтылғандардың барлығы мал шаруашылығы салаларының 
ағымдағы жай-күйі туралы қайта ойлану қажеттігін және дамытудың жаңа, 
аса тиімді жолдарын іздеуді туындатады. Бұл ретте келесі қағидалар 
императивтер болып табылады: 

- жұғымдылық құндылығы және сапасы жоғары жануар текті өнімдер 
санының көп болуы қажеттігі; 

- ауыл шаруашылығы өнімінің бір бірлігін өндіру үшін жеткілікті 
ауыл шаруашылығы жерлерінің, шикізат және энергетикалық ресурстарының 
қысқаруы; 

- мал шаруашылығы өндірістік жүйесі тиімділігіне, олардың 
экологиялық және биологиялық қауіпсіздігіне талаптардың артуы.  

Яғни алдаға мерзімде тиімділік аса маңызды ұғым болып табылады. 
Сонымен қатар мал шаруашылығы өндірістік жүйесінің бас буыны - мал 
басына қойылатын талаптар да артатын болады.  

Олар келесі сипаттарда көрінуі тиіс: 
- мықты денсаулығы (дамыған иммундық жүйесінің болуы) және 

қазіргі өндіріс жүйесіне жақсы бейімделуі; 
- ұрпақтану сапасының жоғарылығы және төл беру мерзімін ұзақ 

пайдалану; 
- ерте төлдеу және оның жоғары деңгейін ұзақ сақтау қабілеттілігі; 
- жоғары сапалы және жұғымдылығы жоғары өнімдерді беру 

мүмкіндігі; 
- жұғымды заттарды және жем шөп энергиясын пайдалануды тиімді 

қысқарта білуі. 



Енді мал шаруашылығының басты өнімдері ет және сүт салалары 
дамуын болжаудың кейбір нәтижелерін қарап көрелік. Мамандардың пікіріне 
сәйкес, әлемде сүт өндіру қарқыны халық саны артуынан әлдеқайда жоғары 
болады. 2050 жылға дүние жүзі елдерінде сүт өндіру 1222 млн тоннаға дейін 
жететіндігі күтіледі немесе 2008 жылғы деңгейден 80 пайызға жуық көп 
болуы мүмкін. Бұл өсімге сүт өндіру көлемі 2,25 есеге жуық артатын дамушы 
елдер үлкен үлес қосатын болады. Алайда, тіпті алыстағы болашақта да, сүт 
бағытындағы мал шаруашылығы өнімділігінде дамыған және дамушы 
өркениеттер арасындағы алшақтық айтарлықтай жағдайда қалады. Қазіргі 
кезде дамушы елдерде бұл көрсеткіш дамыған елдермен салыстырғанда 7 есе 
төмен (690 кг и 4900 кг). Дамудың осы күнгі үрдісінде мұндай алшақтық тек 
мардымсыз азаюы мүмкін. Дамыған мемлекеттер дамушы елдердегі сүт 
шаруашылығына технологиялық прогресті енгізуді тездету бағытында нақты 
күш салуы тиіс. Ал дамушы елдерде мүйізді ірі қара өнімділігінің елеулі 
артуына байланысты олардың саны біршама азаюы күтіледі. Бұл жағдай екі 
мәселені: өсімдік текті азық-түлік ресурстары өндірісін жоғарылатуды және 
халықтың кедей тобы тұтынатын тағам мөлшерінде сүт ақуызы үлесін 
арттыруды шешуге мүмкіндік тудырады. Болашақта адамзатты азық-түлікпен 
қамтамасыз етуде, планета халқы тамақтануын жақсартудың бас факторы 
болып табылатын ет өндірісі өте өткір және күрделі күйінде қалады.  

Болжамдық есептер 2050 жылға өндіру мен тұтыну: сиыр еті бойынша 
60 пайыздан, шошқа еті бойынша - 77 пайыздан асатынын, құс еті бойынша - 
2,15 есе артатындығын көрсетеді. Ет өндіру қарқыны халық санының өсу 
қарқынынан асып түсетін болады. Ет өндірісі дамушы елдерде артып, олар өз 
ішкі сұраныстарын өздері қанағаттандыратын деңгейге жететіндігі күтіледі. 
Нашар дамыған елдерде сиыр еті мен шошқа етінен сұраныстың басым бөлігі 
ішкі өндіріс есебінен қанағаттандырылғанымен, құс етін тұтынудың 40 
пайызы импорт есебінен іске асырылады. Болжамдарға сәйкес, ауыл 
шаруашылығын дамудың инновациялық, ресурс үнемдейтін траекториясына 
көшіру жағдайында алдағы 40 жылда әлемдік азық-түлік дағдарысының 
созылу қауіпін айтарлықтай төмендетуге болады. 

Әлемде азық-түлік тұтынудың түрлі нұсқалары оның жан басына 
шаққандағы деңгейінің көтерілетінін көрсетеді. Алайда оның қарқыны 
біртіндеп бәсеңси бастайды. 1970-2000 жылдар аралығындағы 30 жылда 
тамақ өнімдерін тұтыну (энергетикалық эквивалентте) тәулігіне бір адамға 
2411-ден 2789 ккал-ға дейін артты, яғни өсім 16 пайызды немесе жылда 
орташа 0,48 пайызды құрады. Болжам бойынша 2001-2030 жылдары тұтыну 
2950 ккал-ға дейін артады, алайда 30 жылдағы өсім тек 9 пайызды немесе 
жылда орташа 0,28 пайыздв құрайды.  

2050 жылға тұтынудың тәулігіне бір адамға 3130 ккал-ға артуы 
болжанып отыр, ал 20 жылдағы (2030-2050 жылдардағы) өсім 3 пайызды 
немесе жылда орташа 0,15 пайызды құрайтыны күтіледі.  

